
Breytingartillaga við lög Framsóknarflokksins
Lögð fram á 30. flokksþingi Framsóknarflokksins 16.-18. janúar 2009.


Tillaga

Grein 13.3 hljóðar nú svo: 

Kjör formanns, varaformanns og ritara á flokksþingi skal fara fram með aðgreindum hætti í skriflegri eða rafrænni óhlutbundinni kosningu.  Heimilt er þó að kjósa til tveggja eða þriggja embætta á sama tíma ef flokksþingið samþykkir. 
Við greinina bætist eftirfarandi:

Hljóti enginn hreinan meirihluta greiddra atkvæða í embætti formanns, varaformanns eða ritara skal þegar í stað fara fram önnur umferð. Eru þá þeir tveir einir í kjöri sem flest atkvæði hlutu í fyrri umferð og telst sá kjörinn sem hlýtur fleiri atkvæði í síðari umferðinni.


Greinargerð

Samkvæmt lögum Framsóknarflokksins er kjör í æðstu embætti flokksins óhlutbundið, þ.e. allir flokksmenn eru í kjöri. Slíkt fyrirkomulag er í senn opið og lýðræðislegt. Samkvæmt núgildandi lögum er það svo að sá frambjóðandi sem flest atkvæði fær í kjöri til þriggja æðstu embætta flokksins er réttkjörinn í þau embætti óháð því hvert atkvæðahlutfall hann fær í kjörinu.

Á síðari tímum hefur mikið verið rætt um mikilvægi samstöðu um forystu flokksins. Vart þarf að fjölyrða um það að mikilvægt er að formaður flokksins og æðstu embættismenn njóti fylgis meirihluta flokksmanna. Sú lagabreyting sem hér liggur fyrir er hugsuð til þess að leitast við að tryggja breiða samstöðu um þessi embætti, þó svo að ekki sé fyllilega tryggt að viðkomandi njóti fylgis meirihluta fulltrúa á flokksþingi.

Eftir breytinguna verður reglan sú að ef enginn fær meirihluta atkvæða í eitt af þremur æðstu embættum flokksins þá fari þegar fram önnur umferð. Þar verði þeir tveir einir í kjöri sem flest atkvæði hlutu í fyrri umferðinni. Sá verður réttkjörinn í embættið sem fleiri atkvæði fær í þessari annarri umferð.

Með þessu er eins og áður segir leitast við að tryggja þeim sem í embættunum sitja breiðara bakland og sterkara umboð frá flokksþinginu.

Virðingarfyllst

__________________________
Stefán Bogi Sveinsson






